
Jaunartzerako abestiak… 
 
R/. Jauna dot Artzain, ez dot izango nik goserik; 

hark emongo deust zer-jan onik. 
 

1 Neu naz zerurik lurrera jatsi dan ogia 
 Aitak danori eskeinia. 
 
2 Nire gorputza egiz dozue janaria 
 ta nire odola edaria. 
 
3 Ogi hau jaten dauana beti da biziko, 
 hilterik ez dau ikusiko. 
 
 
JESUS MUNDUKO ARGIA 
Jesus zinezko egia. Jesus betiko bizia. 
 

1 Jesus Jainko gizona Zuri gure bizia 
artu gure Jaun ona gu garean guztia. 
2 Gure bihotz barruan biztu zure argia 
gaitezen gu munduan argi Jainkoz betia. 

 
1. Ogi hau jaten dauanak izango dau bizia. 
  Kaliz hontan aurkitzen da Jainko-odol guztia: 
R/.  Hor dogu janaria ta hor gure edaria. 
 
2. Jaungoikoak deitzen gaitu: bera dogu janari. 
  Beragan dogu aurkitzen osasuna ugari. 
R/. Zelan begiratzen deutson Jainkoak gizonari! 
 
3. Danok gaur jaten badogu ogi bat mahai batean 
  ezin izan gorrotorik gaurtik gure artean. 
R/. Alkar maitatu dagigun Jesusen izenean. 

* Jauna, ni ez naz inor zu nire etxean sartzeko, 
baina esaizu hitz bat eta osatuko naz. 

 
Jaunartzerako abestia 
 

ZU GABE, JESUS, NORA joango gara gu? 
Zuk betiko bizitzako hitzak, Jauna, dituzu. 
 
1 Zu gure maisu zaitugu, zu gure gidari 
zure hitza guretzat indar eta argi. 
 
2 Maitasunezkoa dogu, Jauna, zure hitza 
Zu zaitugu egia, bidea, bizia! 

 
 
(Gurejauna gorde ondoren, isilunetxo bat egin daiteke, eta 
oharrak eginez —balegoz— otoitza esanez amaitu). 
 
 

OTOITZA 
 
Mugatuak egin gaituzu, Jauna, 
eta geure buruaren ona bilatzen dogu 
sarritan senidearen kaltetan; 
irakatsi eiguzu gure ona bilatzen, baina 
senidearen egoerea hobeagotuz eta hari lagunduz. 
 
Horretarako, beharrezko dogu, Jauna, 
bihozbarritzerako zure deiari erantzutea 
eta geure ona baino ez bilatzetik 
guztien onura bila ibiltera igarotea. 
 
Bilatu daigula, ba, zure Semearen irakatsiak 

Damu-otoitza  
 
Jainkoaren parkamena, haren salbamena, ez da 
bere herriko muga estuetan geratzen; gizaki 
guztientzat da, herrialde guztietara heldu gura 
dau… Hurreratu gaitezan bere errukira: 
 
—Jesus Jauna, Jainkoaren izena aintzat hartzen 

dozuna, erruki, Jauna. 
 
—Jesus Jauna, Jainkoaren doako parkamena 

isurten dozuna, Kristo, erruki. 
 
—Jesus Jauna, zeure ikasle izatera deitzen gai-

tuzuna, erruki, Jauna. 
 
 
Aintzarako 
 
 Goretsi daigun guztion Egile eta Aita/Ama 
dogun Jainkoa: 
 

Jauna, gure Jainkoa:  BEDEINKATUA ZU 
Zeru-lurren egile:  BEDEINKATUA ZU. 
Guztien Salbatzaile:  BEDEINKATUA ZU. 
Gure Jabe zara-ta:  BEDEINKATUA ZU. 
 
Jesus, Jainko-Semea: BEDEINKATUA ZU. 
Guregatik hil zara:  BEDEINKATUA ZU. 

—Elizearen alde: gizakien artean bihozbarritze-
rako dei itxaropentsua izan daiten, behartsu-
enen eta txikienen ondoan egoten jakinaz, 
eskatu deiogun Jaunari. 

 
—Agintarien eta ahaltsuen alde: etekin handia-

goak zelan atara barik, baztertuak euren baz-
terkuntzatik zelan atara bilatu daien, eskatu 
deiogun Jaunari. 

 
—Jaso daben kaltea zelan ordainduazo, eta egin-

dako txarkeria zelan ezkutatu bilatzen dabi-
zenek bihozbarritzeko aukerea izan daien, eta 
aukera horri erantzuten jakin deioen, eskatu 
deiogun Jaunari. 

 
—Arazo artean bizi diran familien alde: errukiz 

jokatzeko gauza izan daitezan eta seme-ala-
ben ona bilatu daien, eskatu deiogun Jaunari. 

 
—Sinismena alkarregaz ospatzen dogunon alde: 

alkar adoretzeko gauza izan gaitezan eta Je-
sus Jaunari jarraitzeko erak eta uneak bila-
tzen jakin daigun, eskatu deiogun Jaunari. 

 
† Gure otoitzak Jesus Jaunak irakatsitakoan 
indar hartu daian, esan daigun gogotsu, Jesusek 
berak irakatsitako otoitza: 

betikoak dira-eta. 
Gogoratu nitaz zeure maitasunean,  
zeure ontasunari jagokonez, Jauna. R/. 
 
Ona eta zuzena da Jauna:  
bidea erakusten deutse pekatariei. 
Apalak zuzenbidez daroaz,  
bere bidea erakusten deutse apalei. R/. 
 
 

HITZAREN LITURGIA 
 
Lehenengo Irakurgaiari Oharra 
Handia da Jonasek bere barruan darabilan zurrunbiloa: Jain-
koa beretzat gura dau, eta bere arerioen aurka. Zelan eskatu 
leio Jainkoak bere arerioengana joan daitela bihozbarritze-
rako deia iragarten, bestela galdu egingo dirala-ta? Jonasek 
ez dau horixe besterik gura: galdu daitezela! Baina Jainkoa-
ren errukiak gizaki guztiengana heldu gura dau… 
 
 
Jonas Profetearen liburutik   (Jon 3, 1-5. 10) 
  
 Jaunak barriro berba egin eutsan Jonasi eta esan eutsan: «Ea, 
zoaz Ninive uri handira, eta iragarri egizu han Nik emoten deutsu-
dan mezua». 
Ninivera joan zan Jonas, Jaunak agindu eutsan lez. Ninive uri izuga-
rri handia zan; hiru eguneko bidea eban alderik alde. Sartu zan 
Jonas urian eta egun bateko bidea egin eban, mezu hau iragarriz: 
«Berrogei egunen buruan, Ninive birrindua izango da». 
 Sinestu eutsoen ninivetarrek Jainkoari eta barau-deia zabaldu 
eben, eta danak, handi eta txiki, dolu-jantziz estaldu ziran.  
 Ikusi eban Jainkoak ninivetarrek egin ebena eta euren bide 
okerretatik bihurtu zirala, eta damutu egin zan hareei egindako 
mehatxuaz, eta ez eban bete. 

Jaunak esana 

† Aitaren eta Semearen eta Espiritu santuaren 
izenean. 
—Amen. 
 

† Egunon, senideok. Ondo etorri elizkizun ho-
netara. 
Izan daigun gogoan ze jarrera daukagun Jauna-
rengana aurkezterakoan. Begira: zenbat bider 
entzun dogun Jaunak dei egiten deuskula, egun 
baten lehenengo ikasleei deitu eutsen lez. 
Baina, halan izango da pentsatu eta horretantxe 
gelditu gara. Ausartu gaitezan urrats bat ge-
hiago emoten. Pentsatu daigun zertara egin lei-
dan dei Jaunak, edo zelan eta non entzun nei-
ken bere deia, eta zelango poza emongo leidan 
berari erantzunaz bizi nazala jakiteak. Ez ete da 
egia poztasun-iturri litzakigula Jaunari erantzu-
nez bizi garala uste izatea? Ea elizkizun honek 
laguntzen deuskun horretan. Sartu dakigula ba-
rruraino horretarako egiten jakun eskabidea: 
bihozbarritu zaiteze. 
 
 

Sarrera-abestia 
 
GOAZEN ALKARTURIK biztuta fedea 
argitan zabalik maitasun bidea. 
 
1 Entzun dezagun apaltasunez 
entzun dezagun Jaunaren hitza 
Bere hitzetan gure egia 
gure indarra gure bizia. 

eta haren errukizko bizikerea 
gogotsu eta eta eten barik jarraitzea, 
zeure seme-alaba garala erakusteko. 
Jesukristo gure Jaunaren bitartez. 
Amen. 
 
 
† Bedeinka gaizala Jainko ahalguztidunak: Aitak 
eta Semeak eta Espiritu santuak. 
—Amen. 
 
† Goazen Jaunaren bakean. 
—Eskerrak Jainkoari. 
 
 

Ama maite, Maria, 
egiguzu lagun 
zure bitartez Jesus 
ikusi dagigun. 

Aitak biztu zaitu-ta: BEDEINKATUA ZU. 
Gure artean zagoz:  BEDEINKATUA ZU. 
 
Espiritu Santua:   BEDEINKATUA ZU. 
Bizien bizigarri:   BEDEINKATUA ZU. 
Poz-emoile bikaina:  BEDEINKATUA ZU. 
Negarretan pozgarri: BEDEINKATUA ZU. 
 
 

Egin daigun otoitz Jesus gure Jaunak egiten 
eban lez: horretarako salmoak erabiliz: 

 

(otoitz hau jesarrita egin daiteke) 
 
 

ERANTZUN-SALMOA 
Sal 24,4-5.6 eta 7cd.8-9 

 

R/. Azaldu niri, Jauna, zeure bideak. 
 

 
 

Azaldu niri, Jauna, zeure bideak,  
irakatsi zeure bideziorrak. 
Ibiliazo nagizu zeure leialtasunean, eta irakatsi,  
Zeu zara-eta nire Jainko salbatzailea,  
Zugan itxaroten dot eten barik.  R/. 
 
Izan gogoan, Jauna, zeure errukia eta maitasuna: 

GURE AITA ZERUETAN ZARANA, 
SANTU IZAN BEDI ZURE IZENA, 
ETOR BEDI ZURE ERREINUA, 
EGIN BEDI ZURE NAHIA 
ZERUAN BEZELA LURREAN ERE. 
EMOIGUZU GAUR EGUN HONETAKO OGIA, 
PARKATU GURE ZORRAK 
GEUK ERE GURE ZORDUNEI 
PARKATZEN DEUTSEGUN EZKERO 
ETA EZ GU TENTALDIRA EROAN 
BAINA ATARA GAGIZUZ GATXETIK. 

 
 

(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan): 
 

—Jaungoikoaren Bildotsa, zeuk kentzen dozu 
munduko pekatua: ERRUKI, JAUNA. 

 

—Jaungoikoaren Bildotsa, zeuk kentzen dozu 
munduko pekatua: ERRUKI, JAUNA. 

 

—Jaungoikoaren Bildotsa, zeuk kentzen dozu 
munduko pekatua: EMOIGUZU BAKEA. 

 
 
(Hostia bat eliztarrei erakutsiz, esan:) 
 
—Hona hemen Jaungoikoaren Bildotsa, hona 

munduko pekatua kentzen dauana: zorion-
tsuak Jaunaren mahaira deituak. 

Bigarren irakurgaiari 
Jesus Jaunari zintzotasunez jarraitzeak munduko itxura eta 
atseginkeriez apurtzea eskatzen dau, eta erreinuko baloree-
tan bizi izatea. Horretara bultzatzen dau Paulok. 
 
San Paulo Apostoluak Korintoarrei egindako lehenengo gu-
tunetik   (1 Ko 7, 29-31) 
  
 Senideok: Epea laburtu egin dala dinotsuet. Beraz, geldi-
tzen jakun denboran, ezkonduak bizi beitez ezkondurik ez 
balegoz lez; negar dagitenak, negar egingo ez balebe lez; 
pozik dagozanak, pozik ez balegoz lez; erosten dabenak, ezer 
ez baleuke lez, eta mundu honetako gauzez baliatzen dira-
nak, baliatuko ez balira lez; izan ere, mundu hau, oraingo 
bere itxuran, desagertzear dago. 

Jaunak esana 

 
Ebanjelioa 

Jesus Jaunaren mezuari leku egiteko zeozer 
kendu behar dogu barruan, eta zeozeren egarri 
izan behar dogu. Entzun deiogun berari ebanje-
lioan. Egin deiogun harrerea Aleluia abestuz, 
zutunik. 
 

ALELUIA! ALELUIA! ALELUIA! 

 
Jesu Kristoren Ebanjelioa San Markosen libu-
rutik   (Mk 1, 14-20) 
  
 Joan Bateatzailea kartzelan sartu ebenean, 
Jesus Galileara joan zan eta Jainkoaren Barriona 
iragarten eban. Honan esaten eban: «Betea da 
sasoia, eta hurrean da Jainkoaren erregetza. 

Bihozbarritu zaiteze eta sinestu Barriona». 
 Jesusek, Galileako itsasbazterretik igarotean, 
Simon eta honen anaia Andres ikusi ebazan sa-
reak uretara botaten, arrantzaleak ziran-eta. 
Jesusek esan eutsen: «Zatoze Nigaz, eta giza 
arrantzale egingo zaituet». Hareek bat-batean 
sareak itzi eta jarraitu egin eutsoen. 
 Aurreratxoago, Santiago eta honen anaia 
Joan, Zebedeoren semeak, ikusi zituan; sareak 
konpontzen ziharduen euren ontzian. Ikusi bai-
zen laster, dei egin eutsen Jesusek. Hareek, eu-
ren aita Zebedeo mutilakaz ontzian itzirik, Jesu-
sen ondoren joan ziran. 

Jaunak esana 

 
 

(Ondoren DIRU-BATZEA, egin daiteke) 
 

Oharra 
 

Bada konpromiso bat gure beharrizanei erantzutea, 
eta gure inguruko behartsuei laguntzea. Horren 
ezaugarri dogu orain egiten dogun diru-batzea: be-
hartsuaren ondoan gagozela adierazten dogu. Hau 
Jesusengandik beragandik ikasi dogu. 

 
 
ESKARIAK 
 

† Jainkoagan jarri daigun gure uste ona bere 
seme-alaben ona baino gura ez daualako, eta 
aurkeztu deioguzan daukaguzan beharrizanak: 


